





Ongietorria eman nahi dizugu Bizkaiko
Golkoko lekurik berezienetariko batera:
Algortako Portu Zaharrera (Getxo).

Bertako kale estuetatik paseatzera
gonbidatu nahi zaitugu, eraikin eta
begiratokien aurrean gelditzera eta
Portu Zaharreko usain eta zaporeak
ezagutzera.

Kale malkartsuak, tamaina txikikoak
eta leku estrategikoetan dauden
igogailuak gorabehera, arazorik
gabe egin ahal izango duzu ibilbidea,
eta zure ibilaldiaren distantzia
eta/edo zailtasuna zure gustuetara
eta interesetara egokitu ahalko duzu.
Horrez gain, informazio eskuragarria
(audioa) duten zortzi interpretazio-
panel dituzu, bertako historia, ohiturak
eta bitxikeriak ezagutzeko aukera
emango dizutenak.

Anima zaitez askotariko ondare
aberatsa ezagutzera, esperientzia
ahaztezin batez gozatzen duzun
bitartean, eta Portu Zaharrera egiten
duzun bisita aprobetxa dezakezu
oroigarriren bat erosteko edo bertako
gastronomia dastatzeko, herriko
edozein pintxo-taberna eta jatetxetan.







Hasieran, Algortako kokaleku txiki
bat baino ez zen, eta itsasoarekin

lotutako jardueretan aritzen ziren

bertako biztanleak.

Algortako portuko itsas jarduera
Nerbioi itsasadarraren behealdeko
baldintza berezietara egokituta
egon zen beti; bai baldintza
fisikoetara, bai ekonomikoetara.
Badia moduko bat osatzen du, Abra
izenekoa, eta Bilboko portuaren
sarrera-puntua da.

Bere aktibo profesional
nagusienetako bat Algortako
marinelek ingurunearen eta, oro
har, nabigazioaren inguruan izan
zuten esperientzia izan zen. Bestea,
bere kokapen geografikoa, Abrako
sarrera menderatzen baitzuen eta
inguruko trafikoa kontrolatzeko
talaia onenak baitzituen.

Portugaleteko eta Bilboko
hiribilduen pribilegioen ondorioz,
mugatuta zegoen zuzeneko
merkataritza. Beraz, jardun mistoa
nagusi zen, ontzi txikietan egiten
zen itsasbazterreko arrantza eta

lemari lanak konbinatzearen
ondorioz, hau da, itsasadarrean
eta Abran sartzeko eta bertatik
ateratzeko laguntza ematea
Bilbora zihoazen itsasontziei.

Portuko itsas jarduerak hazi

eta hedatu ahala, Algortako
itsasgizonek jarduera horiek
arautuko zituen erakundea
sortzeko beharra izan zuten.
Portugaleteko pribilegioek
ezarritako legezko mugen
ondorioz, sortutako erakundeak,
Algortako San Nikolaseko
Marinelen Kofradiak, gutxieneko
antolaketa mantendu zuen.

XVII. mendearen lehen
herenean sortu zen, eta ordutik
kargu nagusia Maiordomorena
zen, kide guztiek aukeratua.
Bilerak, hasieran, Andra Mari
elizako hilerriaren ondoan egiten
ziren, baina laster (1634) Portu
Zaharrera igaro ziren, lehenik
San Nikolas ermitara, eta handik,
mende bat geroago, helburu
horretarako eraikitako

Etxetxu etxera.



Abraren aditu bezala, Portu
Zaharreko LEMARIAK inguruko
herrietakoekin lehian ari ziren
itsasontziak gidatzeko eta
itsasadarrean sortzen zen eta
hondoratzeko arriskua eragiten
zuen hondar mugikorreko barra
arriskutsua salbatzeko.

Horretarako, Erriberamuneko
harkaitzean ipintzen ziren eta
txandaka zaintzen zuten Abra.

Hain zuzen ere, beren trebetasunak
eta Abraren inguruan zuten
ezagutzak, gizon hauek,
NAUFRAGOEN SOROSPENEKO
aditu bilakatu zituzten, eta
itsasertzean zebiltzan itsasontzi
ugarietara arrakastaz joan ziren.
Denborarekin, talde espezializatu
bat sortu zen, eta, XX. mendeko
70eko hamarkadan, Naufragoen
Soropenerako Estazioa Itsasoko
Gurutze Gorriaren esku geratu zen.



Bai baxurako arrantza-jarduerak
eta gizonen lemazaintzak,

bai turismo hasiberriarekin
lotutako jarduerek, lan-aukerak
sortu zituzten Portu Zaharreko
emakumeentzat, hala nola,
SARDINA-SALTZAILE gisa
eguneroko arrantzaren produktua
saltzen, edo HAURTZAIN gisa
Neguriko etxeetan, garbitzaile
eta lisatzaile edo bainuetxeko
eta hoteleko langile gisa.

Itsasoa ere beti izan da eta
izango da osasun-, aberastasun-,
aisialdi- eta lan-iturria. XIX.
mendearen amaieran, eskola
egokien artean modan jartzen
hasi ziren ITSAS BAINUAK,
sendagileek gomendatuak

eta Igeretxe hotelean eta
bainuetxean behar bezala
antolatuak.

Horretaz
gain...

baliabideak eta
iradokizunak

INTERPRETAZIO- PLAKAK
PANELAK
Ezagutu

8 dira Portu itzazu etxeen
Zaharra hobeto izenak eta
ezagutzen horien
lagunduko lehenengo
dizueten panelak. eraikuntza-datak.




PORTU

TELEFONOAK ETA DATU PRAKTIKOAK

i Getxoko Turismo Bulegoa: Udaltzaingoa:

Ereagako hondartza, z.g. 94 491 08 00 944 660 202
Bizkaia Zubia BizkaiTaxi: 94 49153 53
Turismo Bulegoa: 615 756 290 Larrialdiak: 112

Euskara oso hizkuntza zaharra da, beste hizkuntza baten antzik ez duena; asko gustatuko zaizu zenbait
hitz jakitea eta bidaian erabili ahal izatea. Eta gogoratu TX, TS eta TZ grafiak gaztelaniazko CHren
antzekoak direla, eta euskarazko Gl eta GE, gaztelaniazko GUI eta GUE bezala ahoskatzen direla.

Ai, Portu maitea!!!

Gu falta garenean

Nora joango dira

Gure jende maitatuaren
oroitzapenak?

Miren Larrea. A
“Sentir el Puerto”

| {Ay, Puerto querido!

“Cuando faltemos nosotros,
;donde se iran los recuerdos
de nuestra gente adorada?

(Version original)

Ingurumena zaintzen eta baliabideen erabilera minimizatzen laguntzen dugu.
Parteka ezazu eskuorri hau beste erabiltzaile batzuekin. Kontsultatu ondoren,
hemen ikus dezakezu:

< 8 T ¥Bizkaia Euskapi

EURDPEAN CITY OF SPORT EUSKADI Basqus Cauniry ‘BASQUE COUNTRY
—
GETXO 2014 gastronomika

